
Pou Piblikasyon Imedyat: 28 out 2012 

 
GOUVÈNÈ CUOMO OTORIZE KONTRA POU ENÈJI IDWOLIK POU SIPÒTE DEVLOPMAN EKONOMIK NAN 

KONTE ST. LAWRENCE 

 
Jodi a, Gouvènè Andrew M. Cuomo te anonse otorizasyon yon kontra pwodiksyon enèji ant New York 
Power Authority ak Massena Electric Department, pou mete disponib apeprè 20 megawat (MW) enèji 
idwolik bon mache pou ede sipòte devlopman ekonomik ak ogmantasyon djòb nan Konte St. Lawrence 
Kontra enèji a ap fini jouk nan mwa septanm 2025. 
 
Gouvènè Cuomo di konsa, “Kontra sa a ap ede fè enèji bon mache ak pwòp disponib pou biznis ak 
kominote ki nan North Country, pou sipòte ogmantasyon djòb ak devlopman ekonomik. Kreyatè djòb 
nan eta ou an bezwen aksè nan enèji bon mache, epi kontra sa a ap kontinye travay eta a pou asire 
sektè enèji nou an jwenn ekipman pou ede sipòte redrèsman ekonomik New York.” 
 
Massena Electric Department (MED) ap jwenn otorizasyon pou fè alokasyon nan 20 MW enèji idwo-
elektrik—ki rele “St. Lawrence County Economic Development Power”—apre konsiltasyon avèk Ajans 
Re-Devlopman Valley St. Lawrence River (RVRDA), Sosyete Lokal Ajans Devlopman Endistriyèl Konte St. 
Lawrence (IDA), ak Konsèy Devlopman Ekonomik Rejyonal North Country. Alokasyon ki pwopoze pou 
enèji a depannde revizyon manm konsèy direktè NYPA pou apwobasyon. 
 
Y ap vann enèji a, nan New York Power Authority's (NYPA) St. Lawrence-Franklin D. Roosevelt Power 
Project nan Massena ba MED pou tarif ki baze sou depans, avèk enèji y ap revann ba itilizatè final kalifye 
san ogmantasyon ki depase depans MED fè yo. Y ap pran enèji a nan enèji idwo-elektrik yo te vann 
anvan ba itilizatè ki deyò eta a, epi y ap re-dirije li nan Eta New York pandan y ap bay lisans federal ankò 
nan pwojè St. Lawrence-FDR. 
 
Massena Electric Department, ki jwenn otorizasyon lwa New York law pou achte enèji a nan NYPA, ap 
resevwa tou prèske 24 MW enèji idwo-elektrik ki baze sou depans pou kliyan detayan li yo nan Pwojè 
Enèji Niagara Otorite Enèji a. 
 
Gil C. Quiniones, Prezidan ak Direktè Jeneral NYPA, di konsa, “Kontra sa a pou enèji a ap ogmante 
benefis yo nèt nan enèji idwo-elektrik bon mache nan yon moman bezwen ekonomik, epi l ap ogmante 

fonksyon enèji piblik la. Mwen vle di mèsi mwen pou Gouvènè Cuomo, RVRDA, MED, IDA, ak ofisyèl yo ki 
chwazi zòn nan pou ede fè sa rive.”  
 
Senatè Joseph A. Griffo di konsa, “Bon nouvèl jodi a montre kijan Gouvènè Cuomo te byen konnen fason 
pwojè sa a enpòtan pou North Country. Mwen bat bravo pou Prezidan NYPA ak Direktè Jeneral 
Quinones ak Konsèy Administrasyon an pou li toujou gen pi bon enterè konpayi St. Lawrence yo nan tèt 
li. Enèji bon mache, ki fyab ak pwòp toujou pre anlè lis souwè chak biznis, epi kounye a posiblite a la pou 
montre devlopman serye se pa sèlman pran dezi yo pou reyalite.” 
 
Senatè Patty Ritchie di konsa, “Mwen vle di Gouvènè Cuomo mèsi poutèt li siyen mezi enpòtan sa a. 
Alokasyon enèji bon mache sa a ap pèmèt nouvo biznis yo ak nouvo opòtinite pou Northern New York. 
Mwen pa tann pou kontinye travay avèk gouvènè a ak NYPA pou amelyore opòtinite pou devlopman 
ekonomik nan North Country.”  
 
Manm Asanble Addie Russell di konsa, “Lè nou travay ansanm avèk siksè pou wè kontra sa a apwouve, 
kounye a nou kapab vanse pou aplike yon vizyon ekonomik pou Konte St. Lawrence Avèk kalite dirijan 
Gouvènè Cuomo ak travay NYPA, IDA St. Lawrence nou, RVRDA, Konsèy Devlopman Ekonomik Rejyonal 
North Country, ak Massena Electric Department ap genyen kounye mwayen pou chanje avni ekonomik 
kominote sa a.”  

Jij Eugene L. Nicandri, yon administratè NYPA ak sitwayen Massena, di konsa, “Mwayen MED pou jwenn 
ak vann enèji idwo-elektrik ap ofri Konte St. Lawrence ak kominote akèy ki sou St. Lawrence River yon 
zouti puisan pou ede atire nouvo biznis nan rejyon an, epitou pou sipòte agrandisman biznis ki la deja 
yo. Angajman Gouvènè Cuomo pou fè suivi avèk pwojè enpòtan sa a pral yon sipò pou devlopman sektè 
prive a nan North Country.” 
 
Prezidan RVRDA, Robert McNeil, di konsa, “Depi kreyasyon li, RVRDA ap travay pou ankouraje nouvo 
opòtinite ekonomik pou tout rejyon an. 20 megawat enèji bon mache a ap reprezante yon resous 
enpòtan pandan RVRDA ap vanse avèk plan yo pou atire nouvo biznis nan North Country epitou pou 
sipòte devlopman ekonomik. Mwen vle di mèsi pou Gouvènè Cuomo ak administratè NYPA yo pou efò 
yo fè pou finalize kontra pou enèji sa a.”  
 
Direktè Egzekitif IDA Konte St. Lawrence, Patrick J. Kelly, di konsa, “20 megawat enèji a—ak $16 milyon 
dola nan finansman NYPA bay pou devlopman ekonomik nan Konte St. Lawrence—montre angajman 
Otorite Enèji a pou pote nouvo djòb ak biznis nan zòn nan. Melanj enèji bon mache ak finansman an se 
prim ankourajman enpòtan k ap bay North Country yon avantaj lè se pou ede nouvo biznis ak biznis ki la 
deja y avèk kreyasyon djòb.”  
 
Prezidan Massena Electric Department, James Shaw, di konsa, “Kliyan Massena Electric te jwenn avantaj 
nan enèji idwo-elektrik pandan plizyè ane. Kounye a, nou kapab kontinye travay avèk patnè devlopman 
ekonomik yo pou pote avantaj yo ba nouvo biznis ak biznis ki la deja yo.”  

Ko-Prezidan Konsèy Devlopman Ekonomik Rejyonal North Country, Anthony Collins, di konsa, “Konsèy 
Devlopman Ekonomik Rejyonal North Country kontan anpil pou travay avèk RVRDA, IDA, ak NYPA pou 
bay yon pake jeneral prim ankourajman pou sipòte kwasans ak devlopman nan rejyon an. Enèji ki fyab 
ak bon mache se yon gwo avantaj pou anpil biznis. Sa ap reprezante yon lòt zouti nou genyen pou ede 
atire biznis ak djòb nan rejyon nou an.”  

